
శ్రీకాశీఖండము











		
ప్రభావంబు మీర యెఱుంగుదురు.మాకుఁజూడ నీవు విశాలాక్షి వీయయ్య యావిశ్వేశ్వర శ్రీమన్మహాదేవుండునుం గావలయు ననిపలికిన విని మూశానియు నలిగి యతండు కాశీనగరంబునకుం జేసిన యపరాధంబునకుం దగినశిక్ష సేయంగలదై యి ట్లనియె.

	క.	
[1]మే లగుఁ గాశీనగరం

బీలాగున భక్తి గలిగెనే భోజన మే

వేళం బుట్టదు? పుట్టని

వేళం గినియంగఁ దగునె వేదవ్యాసా?

	ఉ.	
ఎట్టు పురాణము ల్పదియునెన్మిదిఁ జెప్పితి? వెట్లు వేదముల్

గట్టితి వేర్పఱించి? నుడికారము దప్పకయుండ భారతం

బెట్టు రచించి? తీవు ఋషి వె ట్టయి? తొక్కదినంబుమాత్రలోఁ

బొట్టకు లేక తిట్టెదవు పుణ్యగుణంబులరాశిఁ గాశికన్.

	క.	
క్రోధంబు ఫలమె నిర్మల

బోధమునకుఁ? దీర్థవాసమున కర్హంబే

క్రోధము? వారాణసిపైఁ

గ్రోధించిన విశ్వభర్త గ్రోధింపఁ డొకో?

	వ.	
వారాణసి ముక్తిస్థానం బీతీర్థముమీఁద నెవ్వం డన్యాయము దలంచువాఁడు రుద్రపిశాచం బగు నని పలికి భవాని భవునియాననం బాలోకించిన.



	 196



	↑ ఒక వ్రాఁతపుస్తకమున దీనికిఁ బద్యాస్తరము:-

మేలుగఁ గాశీనగరం

బీలాగున భుక్తి గలిగె నీభోజన మే

వేళం బుట్టదు? పుట్టని

వేళం గినియంగ దగునె వేదవ్యాసా!

మఱియొక ప్రతిలో ‘కినియుటిది తగవె’

ఇంకొకదానిలో ‘వేళనునీకిదియె తగవు’ యనియు నున్నది.

"https://te.wikisource.org/w/index.php?title=పుట:కాశీఖండము.pdf/488&oldid=308860" నుండి వెలికితీశారు


					వర్గం: 	అచ్చుదిద్దబడినవి




				

			
			
		

		
			

		 ఈ పేజీలో చివరి మార్పు 8 సెప్టెంబరు 2020న 21:40కు జరిగింది.
	పాఠ్యం క్రియేటివ్ కామన్స్ అట్రిబ్యూషన్/షేర్-ఎలైక్ లైసెన్సు; క్రింద లభ్యం
అదనపు షరతులు వర్తించవచ్చు.
మరిన్ని వివరాలకు వాడుక నియమాలను చూడండి.

